 “M’hemmx imħabba akbar minn din”

Meditazzjoni fuq it-triq tas-salib
Meħuda mill-ktieb ta’ Michel Quoist “Prayers of Life”
Maqluba għall-Malti mit-Tabib Andrew Baldacchino   
Stampi: It-triq tas-salib fil-monasteru ta’ Jasna Gora (Cżetochova - Polanja) 

Pittur: Jercy Duda Gracz
Ta’ kuljum Kristu għadu qed immut.  
Fejn hemm bniedem li qed ibati, 
hemm Kristu li għadu qed joffri lilu nnifsu lil Missier 
ħalli d-dinja issib il-fidwa u l-ħelsien.  

Jekk verament rrid nimxi warajh, 
ma għandi qatt ninsa 
li t-triq li twassal għall-ħelsien u l-ħajja vera 
hija dik tas-salib.
L-ewwel stazzjon:  Kristu ikkundanat għall-mewt

Nadurawak O Ġesù u nberkuk, 
għax b’salibek u l-mewt tiegħek, Inti fdejtna.
Qari mill-ewwel ittra lil Korintin (1Kor: 2:1-5)
Meta jiena wasalt għandkom, ħuti, 
ma ġejtx inħabbrilkom il-Misteru ta' Alla bi kliem kbir jew għaref. 

Ma ppretendejtx li kont naf xi ħaġa fostkom, ħlief lil Ġesù Kristu, u 'l dan imsallab. 

U jiena ġejt għandkom dgħajjef, mbażża' u mriegħed; 

il-kelma u l-predikazzjoni tiegħi ma kinux imlibbsa bil-kliem qawwi ta' l-għerf,
imma bil-wiri ta' l-Ispirtu u l-qawwa, 

sabiex il-fidi tagħkom tinbena mħux fuq l-għerf tal-bniedem, imma fuq il-qawwa ta' Alla.

Mulej,  issa wisq tard li tiskot. 
Tkellimt wisq, iżżejjed, 
Fittixt wisq il-konfrontazzjoni, 
Ma’ qadx lura
U qbiżt kull limitu.

Missek ħaddimt moħħok. 
Kont taf fejn ser iwasslek il-kliem u t-tgħallim tiegħek.

Għajjart lil kbarat u l-għorrief taż-żmienek,

Dawk li kienu jippretendu li huma n-nies t-twajba  

sriep u nisel il-lifgħat. 
Għidltilħom f’wiċċħom li qalbħom kienu qisħom oqbra mbajjda. 

Li minn barra kienu jidhru sbieħ, 
u minn ġewwa kienu mimlija għadam tal-mejtin u kull xorta ta' ħmieġ!

Mingħajr biżgħa 

Missejt u għannaqt l-imgiddma.
Tħabbibt mal-barranin, bħas-Samaritani u l-publikani,

li ma kienux milqugħħa tajjeb minn niesek.
Stidint ruħek b’idejk għall-ikel ma midinba magħrufa.
Għallimt li l-fqar u l-imwarrba ser jigi l-ewwel fis-saltna tiegħek.

Kont tfittex li tkun mal-fqar, ma’ nies nwarrba u minsija ta’ żmienek:

Bħar-romol, nisa tat-triq, morda.
Xejjint il-liġijiet reliġjuża ta’ żmienek,

Fissirt il-Liġi u ġbartha fi kmandament wieħed: li tħobb.

U issa wasal iż-żmien biex jivvendikaw ruħhom minnek.

Li jieħdu l-passi li tant ilhom fil-moħbi jippjanaw.
Marru għand l-awtoritajiet 
U qed jitolbu li ti gi msikket darba għal dejjem. 

Mulej, int taf li jekk nipprova nimxi fuq l-passi tiegħek,

Ser inkun ukoll kundannat.

Ninsab beżgħan.

Diġà qegħdin jaqbdu miegħi, jagħtuni ’l ġenb u jwarbuni.

Xi wħud jagħtuni tbissima sarkastika, 
oħrajn jidieħqu bija, 
xi ftit huma skandalizati, 
u wħud mill-ħbieb tiegħi dabbru rasħom.

Nibża nieqaf.

Nibża nisma’ l-għerf tal-bniedmin tad-dinja,

Li jfesfsu f’widnejja 
li hemm bżonn nimxi bil-mod, 
noqgħod attent għall kull pass li nagħmel,

li ma għandix nieħu kliemek wisq bis-serjetà. 
L-aħjar li nsib kompromess 
bejn il-kliem tiegħek
U l-messaġġ tad-dinja...
Imma, 
fil-qiegħ ta’qalbi naf.

Naf li int u il-kliem tiegħek ser iwassluni lejn is-sewwa.
Missierna......

Mulej,

Għinni nimxi kontra l-kurrent,

Għinni niftaħ fommi u nitkellem għas-sewwa.
Għinni ngħix l-bxara t-tajba tiegħek.
Sal-aħħar.
Sal-blugħa tas-salib.

It-tieni stazzjon: Ġesù jerfa’ is-salib

Nadurawak O Ġesù u nberkuk, 
għax b’salibek u l-mewt tiegħek, Inti fdejtna.
Qari minn San Luqa (9 :23-24)

Darba qal lil kulħadd: 

"Jekk xi ħadd irid jiġi warajja, 

għandu jiċħad lilu nnifsu, 

jerfa' salibu kuljum, u jimxi warajja.

Għax min irid isalva ħajtu, jitlifha; 

imma min jitlef ħajtu għall-imħabba tiegħi, isalvaha.

Mulej, hawn hu s-salib.

Dan is-salib tiegħek!  
Bħalli kieku dan is-salib tiegħek !

Inti ma kellek l-ebda salib 
u ġejt biex terfa’ tagħna.
Tul ħajtek, 

tul it-triq ta’ ħajtek,

li fl-aħħar mill-aħħar ser twassalek għall-għolja tal-Kalvarju,
int ħadt fuqek id-djugħfija ta’ kull wieħed u kull waħda minna.

U int Mulej,

Tibqa’ miexi.
Tibqa tterraq,

mgħawweg,

mgħobbi,

u ġġarrab it-tbatija minħabba fina.

Turina li :

is-salib qiegħed hemm biex jinġarr.

Mulej,

Int timxi, mgħobbi, fis-skiet,

Veru li hemm żmien għall-kliem u żmien fejn trid tiskot ?

Veru li hemm żmien fejn trid titqabbad u tissielet 
u żmien ieħor għas-skiet 
sabiex iġġorr fuqek id-djugħfija tagħna u tad-dinja ?

Mulej,

Kemm nippreferi li nissielet mas-salib. 
Wisq tqil biex inħaddnu miegħi,

Nerfu u ngorru tul it-triq tal-ħajja.

Mulej,

aktar ma nimxi l-quddiem,

mgħobbi kif jien bis-salib,

Aktar nintebaħ bid-dalma li ssaltan fid-dinja.
U aktar jitqal il-piż tas-salib fuq spallejja.

Mulej, għinni nifhem 
li l-aktar għemil ġeneruż li nista’ nagħmel 
ma jiswa għalxejn 
jekk dan l-istess għemil

fis-skiet 

ma jgibx miegħu l-ħelsien.
Missierna......

Mulej,

int trid li 
anke jien nimxi din t-triq twila tas-salib,

Għinni ħalli 

fiż-żernieq ta’ kull jum, 
inqum 
u mmid riġlejja 
ħa nkompli l-vjaġġ tiegħi 
għall-għonq it-triq tal-ħajja.

It-tielet stażżjon : Ġesù jaqa’ għall-ewwel darba

Nadurawak O Ġesù u nberkuk, 
għax b’salibek u l-mewt tiegħek, Inti fdejtna.
Qari minn San Mark (1 :  17-18, 14 : 33 -36)

Lemaħ lil Xmun u 'l ħuħ Indrì qegħdin ikalaw ix-xbiek fil-baħar, għax kienu sajjieda.

U Ġesù qalilħom: "Ejjew warajja, u nagħmel minnkom sajjieda tal-bnedmin."

U minnufiħ telqu x-xbiek, u marru warajħ.

Qari minn San Mark (14 :33-36)

U ħa miegħu lil Pietru u lil Ġakbu u lil Ġwanni, u bdew jaħkmuħ il-biża' u d-dwejjaq.

Qalilħom: "Nħossni mnikket għall-mewt; ibqgħu ħawn u isħru."

Mexa kemmxejn 'il quddiem, 
nxteħet fl-art, u talab li, 
jekk jista' jkun titwarrab minnu dik is-siegħa.
U qal: "Abbà, Missier, kollox jista' jkun għalik; 
biegħed minni dan il-kalċi! Iżda mħux li rrid jien, imma li trid int."

Ġie ħdejħom u sabħom reqdin, 
u qal lil Pietru: "Xmun, rieqed? Ma flaħtx tisħar siegħa waħda!

Waqgħa.

Għall-mument deħer illi biss ser jogħtor, 
imma imbagħad ċedda għall-kollox

U inxteħet mintulu fl-art.

Alla 
jitmiegħek fi trab.

U jien, Mulej, 
imxejt warajk,  
kollni ħeġġa u tama fija nnifsi.

Imma issa anke jien waqajt.

Ħsibt li kont tajt lili innifsi kollni kemm jien lilek,

imma mbagħad mal-ġenb tat-triq rajt warda.

u ntlift warajħa,

insejt lilek, 
u warabt is-salib li kien qed ittaqalni, 
u issa qiegħed hawn, 

mal-ġenb tat-triq.

U mill-warda,

kull ma fadal 
huma ftit  petali niexfa  

u  s-solitudutni.

U l-bnedmin l-oħrajn, Mulej, 
mexjin tul it-triq, 
mkissra, mgħaffgin,

b’nifshom maqtugħ.

Kollha bis-salib tagħhom.
Xi wħud b’salib li faslu huma stess.
Kollħa b’darhom mgħawweg u mfarrak.

Jien ma għadnix ħemm 

biex niġġieled magħhom id-dlam li jaħkimhom.
Jien ma għadnix hemm qrib tagħhom 
biex ngħinnhom iġġorru il-piż tal-ħajja.

Għax tlaqt għall-rieħi.

U tbiegħidt minnhom u minnek.
Missierna......

Mulej, għinni mħux biss biex nimxi warajk 
imma wkoll biex għajnejja jibqgħu iħarsu ‘il quddiem,

f’għajnejk.

Eħlisni mill-mumenti tad-dgħufija 

li fl-aħħar minn l-aħħar iħalluni  vojt u għeri,

bogħod mix-xewqa ta’ dinja ħielsa,

li b’tant ħegga u ħerqa qed naħdem għalija.

Ir-raba’ stażżjoni :  Ġesù jiltaqgħa ma’ ommu

Nadurawak O Ġesù u nberkuk, 
għax b’salibek u l-mewt tiegħek, Inti fdejtna.
Qari minn San Luqa (2 : 34-35)

Xmun berikhom, u qal lil ommu Marija: 
"Ara, dan se jġib il-waqgħa u l-qawmien ta' ħafna f'Iżrael; 
se jkun sinjal li jmeruh,
- u inti wkoll, sejf jinfidlek ruħek! 
- biex jinkixfu l-ħsibijiet moħbija fil-qlub ta' ħafna."

Mulej,

Kemm nitħassar meta niftakar Fl-imsejka ommok.
Hi timxi,

timxi warajk,

timxi wara kull bniedem 
fi triqtu għall-għolja tal-kalvarju.

Hi timxi fost il-folla, moħbija.

Imma qatt ma terfa’ għajnejja minn fuqek.
Kull tnegħida, 
kull daqqa, 
kull ferita, 
kull mossa tiegħek jidħlulha f’qalbħa.
Hi taf t-tbatija tiegħek.
Hi qed iġġarrab ukoll it-tbatija tiegħek.
U mingħajr ma tersaq lejk,

Mingħajr ma tmissek,

Mingħajar ma tkellmek,

Mulej, miegħek qed issalva d-dinja.

Ta’ spiss, moħbi fost il-folla, 
jien ukoll nimxi ma’ sħabi l-bnedmin 
fi triq tagħħom tas-salib.

U jien ukoll inħossni mgħaffeg 

taħt il-piż tal-ħażen u d-dlamijiet.

Inħossni wisq dgħajjef 
biex inkun ta’ salvażżjoni għad-dinja.
Inħossni wisq imtaqqal u mjassar bil-ħażen ta’ madwari.
Ta’ kull gurnata 
Ma’ kull liwja tat-triq 
niltaqa ma inġustizzji ġodda u ma’ forom ġodda ta’  ħażen.

Missierna......
Mulej, urini lil ommok, Marija,

dik li f’għajn id-dinja hi moħbija u minsija. 
dik li l-preżenza tagħħa hi għal xejn.
Imma li f’għajnejk 

għandha parti importanti f’din l-istorja ta’ fidwa.

Għinni nimxi fost ħuti il-bnedmin,
għatxan biex naqsam magħhom il-miżerja u d-dgħufija tagħhom.

Għamel li qatt ma naqla għajnejja minn fuqhom.

Għamel li qalbi tibqa miftuħa għaliħom.
Ħalli bħal u ma’ Marija,

naqsam magħhom it-tbatija.
U bħal Marija, fis-skiet u fis-satra,

inkun għajn ta’ tama, dawl u fidwa.

Il-ħames stazzjon: Xmun minn Ċirene jgħin lil Ġesù iġġorr is-salib

[image: image5.jpg]


Nadurawak O Ġ esù u nberkuk, 
għax b’salibek u l-mewt tiegħek, Inti fdejtna.

Qari minn San Mark (15: 20-21)

Mbagħad, wara li għaddewh biż-żufjett, 

neżżgħulu l-ilbies aħmar u xeddewlu ħwejġu.

Kien għaddej wieħed, Xmun minn Ċireni, missier Xandru u Rufu, 

ġej lura mir-raba', u ġagħluħ jerfagħlu s-salib.

Qari mill-ittra ta’ San Pawl lil Galatin (6:2)

Erfgħu t-tagħbija ta' xulxin, 

u ħekk tkunu qegħdin tħarsu l-liġi ta' Kristu.

Sabu l-ewwel wieħed li kien għaddej mit-triq;
barrani 
U ġagħluh jitgħabba b’salib ħaddieħor.

Mulej,

int aċċettajt l-għajnuna.
Ma ridtx l-għajnuna ta’ ħabib intimu 

il-ġest ta’ mħabba u
l-faraġ ta’ xi ħadd li kien lest li minn rajh li jsabbrek.

Għażilt l-għajnuna ta’ wieħed sieket, 
wieħed li kien sfurżat jieħu seħem f’din t-traġedja,
wieħed imġiegħel jgħati daqqa t’id.
Mulej qawwi u setgħan, 
int fittixt l-għajnuna ta’ raġel dgħajjef u bla setgħa.

U anke illum,

Mulej,

B’għażla tiegħek, int għad għandek bżonna.

Mulej, 
jien għandi bżonn l-oħrajn.

It-triq tal-bnedmin ħija wisq ibsa biex interraqha waħdi.

Imma aktar iva milli le, 
jien naħrab dawk il-ħafna idejn 
li huma miftuħa biex jgħinuni.

Irrid naħdem waħdi.

Irrid niġġieled waħdi.

Irrid li nasal waħdi.

Avolja maġenbi hemm miexi ħabib, 
Ħemm mixja il-mara jew raġel tiegħi, 
Ħemm ħija, xi ġarr, ħaddiem kollega tiegħi.
Int poġġejthom hemm qrib tiegħi, 

imma jien nagħżel li ma nagħtix kashom.

Huwa biss flimkien li nistgħu insalvaw id-dinja.

Missierna......
Mulej, għinni nintebaħ,  
għinni naċċetta b’qalb miftuħa

lil kull Xmun minn Ċirene 
li jkun lest jgħinni nimxi 
matul t-triq tal-ħajja.

Is-sitt stazzjoni: Mara tixxotta l-wiċċ ta’ Kristu

Nadurawak O Ġesù u nberkuk, 
għax b’salibek u l-mewt tiegħek, Inti fdejtna.
Qari mit-tieni ittra ta’ San Pawl lil Korintin (4 :10)

F'ġisimna dejjem inġorru l-mewt ta' Ġesù, 

biex f'ġisimna tidħer ukoll  il-ħajja ta' Ġesù.

Qari mill-ewwel ittra ta’ San Pawl lil Korintin (13 :12)

Bħalissa naraw bħallikieku f'mera, mċajpar,
 imma mbagħad naraw wiċċ imbwiċċ. 

Issa nagħraf biċċa, mbagħad nagħraf bħalma jien magħruf issa.

Ilha ħafna, Mulej,

Timxi warajk, 

mingħajr ma taqla għajnejha minn fuqek.
Miegħek ġarbet it-tbatija 
li kont għaddej minnha.

Imma issa ma felħitx iżjed.
Warbet fil-ġenb il-folla mgħaddba għalik
U mesħitlek wiċċek.
Bi drapp tal-għażel fin.

Imma wiċċek kien verament stampat mad-drapp?

Min jaf.

Li żgur ħu li wiċċek 
kien stampat għal dejjem f’qalbħa.

Mulej,  għandi bżonn li insib ħin li 
nħares lejk 
u li fis-skiet noqgħod quddiem il-preżenza qaddisa tiegħek.
Bħal tifel żgħir li jħares b’ammirazzjoni u jħobb lil ħuh il-kbir.

Għax jien nixtieq nixbħek.
U biex nagħmel dan hemm bżonn 
li inħares aktar lejk.

Jekk tixtieq, 
lest li nsir nixbħek xi ftit, 
Bħalma ħbieb li jinħabbu ssiru ħaga waħda.

Imma nammetti li ta’ spiss,

Ngħaddi minn quddiemek mingħajr ma nagħti biss kasek.

Donnu ma għadnix paċenżja li nieqaf u nħares fiss lejk.
Missierna......

Mulej,

Forsi għall-oħrajn jien biss karikatura fqira 
u medjokri tiegħek.

Eħlisni minni nnifsi, 

li nffittex biss dak li jagħtini pjaċir.
Żgur li l-preżenza tiegħi ftit li xejn tqarreb lilek lejn l-oħrajn.

Aħfirli għax għajnejja huma mċajjpra.
Fihom ħuti l-bnedmin ftit li xejn jaraw id-dawl tiegħek.

Aħfirli li qalbi hi mtaqqla u mheddija biha nnifisha.

Fiha żgur li l-oħrajn ma jarawx imħabbtek.

Madanakollu, Mulej,
Ejja, 
Ejja għandi,

Il-bieb miftuħ.

Is-seba’ stazzjon:  Ġesù jaqa għat-tieni darba

Nadurawak O Ġesù u nberkuk, 
għax b’salibek u l-mewt tiegħek, Inti fdejtna.
Qari mill-evangelju skont San Mark (21: 34-36)
Ġie fejn Pietru, Gakbu u Gwanni u sabħom reqdin.
Qari mill-evangelju skont San Luqa (21:34-36)

"Oqogħdu attenti, u qisu li l-ikel u x-xorb żejjed u s-sokor ma jmewwtulkomx qalbkom, u tħallux li l-ħafna tħassib għall-ħtiġiet tal-ħajja jeħdilkom raskom, li ma ssibuħx dak il-Jum fuqkom għal għarrieda.

Għax hu Jum li għad jaqa' bħal nassa fuq kull min jgħammar fuq wiċċ l-art kollħa.

Ishru, mela, u itolbu l-ħin kollu, biex tkunu tifilħu tgħaddu minn kull ma għandu jiġri u tieqfu quddiem Bin il-bniedem."

Mulej, is-saħħa bil-mod il-mod qed titilqek.
Għall-darba oħra waqajt mal-art.

Imma din id-darba, 
waqajt mħux biss bil-piż tas-salib, 
imma għax tinsab bla nifs, eżawrit.

Meta t-tbatija ma ċċeddix,

ir-rieda tibda tonqos.

Mulej,

id-dgħufija tiegħi qed taħkem u jdallam lil qalbi.

Nidraħ malajr il-ħażen.

Forsi nċeddi wisq malajr,

m’ħiniex daqsħekk fidil lejk. 

Azzjoni żgħira ta’ mingħajr ħsieb

U l-ħolma tiegħi tibda tiċċajpar
U ma nintebaħx bl-ostakoli li hemm fi triq.
Ma nintebaħx b’oħrajn li mexjin miegħi fit-triq tal-ħajja.

Widnejja ftit ftit qed jingħalqu,

u ma nibqax nisma il-karba tal-bnedmin.
F’ħakka t’għajn,

insib ruħi mal-art, fuq il-blat għeri, 
il-bogħod mit-triq li int trid tmexxini fiħa.
Missierna......

Mulej, nitolbok, 
għinni li f’kull ma’ nagħmel

nibqa’ mimli ħeġġa, 
b’dik il-ħeġġa taż-żgħożija.
Tħallix li ninħakem mid-drawwiet,

Li ftit ftit joħonqu u joqtlu l-ispirtu.

It-tmien stazzjon: Ġesù jiltaqa’ man-nisa ta’ Ġerusalemm

Nadurawak O Ġesù u nberkuk, 
għax b’salibek u l-mewt tiegħek, Inti fdejtna.
Qari mill-evangelju skont San Luqa (6:41-42)

Għax tara t-tibna f'għajn ħuk, u ma tarax it-travu li għandek f'għajnek int?

Kif tista' tgħidlu lil ħuk, 'Ħi, ejja nneħħilek it-tibna li għandek f'għajnek', meta m'intix tara t-travu li għandek f'għajnek int? 

Ja wiċċ b'ieħor, neħħi l-ewwel it-travu minn għajnek int, 

ħalli mbagħad tara sewwa kif tneħħi t-tibna minn għajn ħuk.

Jibku u
Jixgħru.

Faċli tifhimhom meta tara b’għajnejk

U tmiss b’idejk 

sa fejn jista’ jaslu l-bnedmin bil-ħruxija tagħħom.
Imma huma mingħajr poter, 
ma jistgħux jindaħlu għax bla setgħa.

Allura jibkbu, jibkbu għax jitħassruk.

Mulej,

int rajtħom, 
int smajtħom jibku.

Imma xorta tgħidilħom: 
Ibku l-ewwel lilkom u lil uliedkom.

Kemm ħu faċli

Li nitħassar it-tbatija tiegħek 
u t-tbatija tad-dinja.

Imma li nitħassar u ngħader d-djgħufija tiegħi, 
dik ħaġa oħra.

Nippreferi nibki lil ħaddieħor.

Għax

aktar faċli.

li nitħassar jew nikkundanna lil ħaddieħor,  

meta ta’ kuljum 

fit-tribunal li sawwart jien stess f’qalbi
Niġġudika id-dinja.

Kif dejjem insib li xi ħadd 
li jkun ħati 
u li nkun nista’ nikkundanna: 
fil-kamp tal-politika, fl-ekonomija, 
fis-slums, fin-nies bi problem tad-droga jew tax-xorb, 
fil-films, fl-industrija.  
Fl-awla ta’ qalbi niġġudika ħafna nies: 
nies li ma jimpurthom minn xejn, 
insara oħra, 
qassisin li ma jifħmu f’xejn, 
u f’ħafna oħrajn Mulej, ħafna oħrajn.

Insib ix-xagħra f’kollox, f’kullħadd, 
Ħlief …  iva, ħlief fija nnifsi.
Missierna......

Mulej, għinni nagħraf, nagħder u nħaddan aktar id-dgħufija tiegħi, 
għinni nintebaħ aktar kemm jien midneb
u kemm l-imħabba tiegħek hi li ssalvani.   

Id-disa’ stazzjoni: Ġesù jaqa’ għat-tielet darba

Nadurawak O Ġesù u nberkuk, 
għax b’salibek u l-mewt tiegħek, Inti fdejtna.
Qari mill-evangelju skont San Mattew (26:34) 

Ġesù qal lil Pietru: "Tassew, ngħidlek, li dal-lejl, qabel ma jidden is-serduk, int tkun ġa ċħadtni tliet darbiet."

Qari mill-evangelju skont San Gwann(21:17) 

Għat-tielet darba staqsieħ: "Xmun bin Ġwanni, tħobbni?" Pietru ħass għafsa ta' qalb għax staqsieħ għat-tielet darba, 'Tħobbni?' u qallu: "Mulej, int taf kollox, inti taf li nħobbok." 
Terġa taqa’.

Għal darba oħra.
Għall-ħruxija u l-insulti, 
int ma twieġeb xejn lanqas biss tiċċaqlaq.

Mulej, għadek ħaj, għadek tieħu nifs?

Iva għad fadal xaqq ta ħajja fik,

imma ftit ftit anke din qed tnin.

Is-saħħa qed tgħib.

Imma int terġa tipprova tqum, u tibqa’ miexi.

Pass wieħed wara l-ieħor.

Mulej waqajt għat-tielet darba, 
imma kuraġġ, din id-darba, kważi wasalt.

L-għolja tal-Kalvarju hi fil-qrib.
Mulej,

waqajt

għal darba oħra.

Erġajt waqajt.
Wisq nibża li

qatt mhu ser nasal.

Imma dan hu il-kliem li diġà lissintu darba oħra, Mulej.
Mulej,

Aħfirli !, 
Int kont qiegħed biss iġġarabni,
biex tara sa fejn twassal imħabbti lejk.

Mulej,

Naf li

Jekk naqta qalbi, 
Ser nintilef.
Imma

naf ukoll li jekk nibqa nissielet, 
iva, ser insib il-fidwa u l-ħelsien.
Missierna......

Mulej, 
Għalkemm int erġajt waqajt
Xorta qomt u komplejt il-mixja tiegħek lejn il-Kalvarju.
Għinni biex

kull darba li naqa,

insib il-ħeġġa u l-kuraġġ 

biex nerġa’ inqum

ħa nkompli il-mixja tiegħi.

L-għaxar stazzjoni : Ġesù mneżża’ minn ħwejġu.

Nadurawak O Ġesù u nberkuk, 
għax b’salibek u l-mewt tiegħek, Inti fdejtna.
Qari mill-evangelju skond San Gwann (12 :23-240

U Ġesù weġibħom: "Waslet is-siegħa li fiħa Bin il-bniedem ikun igglorifikat.

Tassew tassew ngħidilkom, jekk il-ħabba tal-qamħ ma taqax fl-art u tmut,  ħi tibqa' weħidħa; imma jekk tmut, tagħmel ħafna frott.

Ma fadallek xejn ħlief ħwejġek.
Ħwejgek li ommok b’tant għożża u mħabba nisġitlek.

Imma anke minn ħwejġek ser jifirduk.

Ħaga waħda hija neċessarja, Mulej, is-salib.

Issa żgur li

Ma fadal xejn iżjed li jista jifirdek mis-salib.

Ser issir ħaġa waħdu miegħu.

Ser tkun magħqud ma’ salib għall-dejjem.

U flimkien int u s-salib ser issalvaw id-dinja.

Mulej, 
għalħekk hemm bżonn li 
anke jien inwarrab kull ma jtellifni 

u jaħbini mill-ħarsa tiegħek.

Ħemm bżonn li nwarrab

kull ma għandi, 

kull ma jħallini mgħedi fija nnifsi u jifridni mill-oħrajn.
U b’hekk, Mulej, 
ftit ftit kull ma hemm f’ħajti li mhux expressjoni ta’ imħabba 

rrid jintefa u jmut.

Imma din il-biċċa li dejjem irrid immut

ma tantx togħġobni, Mulej.
Int dejjem titlob aktar u aktar.
Aktar ma jien nagħti, aktar titolb minni.

Diffiċli li nġib lili nnifsi li nċedi kollox.

Għax fil-qiegħ ta’ qalbi naf li

m’inħiex lest li ma nagħtik kollox.
Missierna......
Mulej jekk trid kollox, 
Hawn. ħu kollox.

Neżżagħni minn kull ma jxekkilni u jbegħdni minnek.

Għax, Mulej, 

jien naf sew li rridu mmutu biex niksbu l-ħajja.

Bħaż-żerriegħa li trid tmut biex issir żbula tal-qamħ.
Il-ħdax-il stazzjon:  Ġesù msammar mas-salib

Nadurawak O Ġesù u nberkuk, 
għax b’salibek u l-mewt tiegħek, Inti fdejtna.
Qari mill-ittra ta’ San Pawl lil Galatin (Gal 2, 19-20)
Imma jien permeżż tal-Liġi mitt għal-Liġi biex ngħix għal Alla; 

issallabt ma' Kristu. 
Ngħix, imma mhux iżjed jien, iżda jgħix fija Kristu. 

Il-ħajja li issa ngħix fil-ġisem qiegħed ngħixħa bil-fidi 
fl-Iben ta' Alla, li ħabbni u ta lilu nnifsu għalija.  

Mulej, minn rajk 

int tintelaq minn tulek fuq is-salib.
Hemm.

Ma hemm l-ebda dubju li s-salib kien maħluq għalik.

Għattejtu kollu kemm hu, 
u biex żgur issir ħaga waħda miegħu, 
int  tħalli lill-bnedmin issammruk miegħu bl-imsiemer.

Int u s-salib kontu magħmulin għall-xulxin.

U  jien, Mulej 
Niġbor lili nnifsi,
Lil qalbi, l-ispirtu tiegħi 

U nintelaq minn tuli fuq is-salib ta’ ħajti.

Ma għandi l-ebda dritt li 
nagħżel l-injam tas-salib tal-passjoni tiegħi.

is-salib lest, il-qisien huma tiegħi.

Ta’ kuljum, kull ħin

Niltaqa’ miegħu. 
U jien irrid nħaddnu, nitgħannaq miegħu u nġorru.

Mħux faċli.  
Fl-istess ħin, Mulej, naf li 
ma nista’ niltaqa miegħek imkien iżjed 
Ħlief hawn - fis-salib.

Missierna......
Mulej,
 fis-salib biss nista’ nsibek.
U ħemm flimkien nistgħu ngħinnu lil ħutna l-bnedmin

isibu l-fidwa.
It-tnax-il stazzjon:  Ġesù imut fuq is-salib

Nadurawak O Ġesù u nberkuk, 
għax b’salibek u l-mewt tiegħek, Inti fdejtna.
Mill-ittra ta’ San Pawl lil Filippin (2:7-8)

Iżda hu xejjen lilu nnifsu billi ħa n-natura ta' lsir; 

sar jixbaħ lill-bnedmin, u deher minn barra bħala bniedem;

ċekken lilu nnifsu, billi obda sal-mewt, anżi sal-mewt tas-salib.

Mill-ewwel ittra ta’ San Gwann Appostlu (3:16)

B'dan naslu biex nagħrfu x'inħi l-imħabba: 

li Ġesù Kristu ta ħajtu għalina. 

Aħna wkoll mela għandna nagħtu ħajjitna għall-aħwa.

Ftit sigħat oħra.

Ftit minuti oħra.

Ftit ħin ieħor.

Għal tletin sena kont fostna.

Għal tletin sena int għext magħna.

Imma issa ma tistax taħrab, int qiegħed hemm, 

ftit ftit riesaq lejn tmien ħajtek, 

lejn it-tmiem ta’ triqtek.

Int wasalt fit-tarf, fix-xifer.

Hemm bżonn biss li tagħmel l-aħħar pass,

l-aħħar pass tal-imħabba,

l-aħħar pass tal-ħajja 
li twassal għall-mewt.

Mulej,

tinsab imdendel bejn il-ħajja u l-mewt.

Tlett sigħat huma twal, 
Tlett sigħat ta’ agunija.

Itwal minn tlett sigħat ta’ ħajja,
itwal minn tletin sena ta’ ħajja.

Mulej,  
Kollox hu lest.
Int qiegħed hemm, 
bla ma tiċċaqlaq, 
msammar fuq is-salib.

Int ħallejt kollox warajk
Ma fadal xejn ħlief l-għuda tas-salib li qed tħaddan.

Is-salib li għalih int issawwart fil-laħam 
u għammart fostna.

Għad fadal ħajja fil-ġisem tiegħek,

imsallab u mdendel mal-għuda tas-salib.
Wara dik il-ħruxija u t-tbatija,

Li f’isem l-imħabba għaddej minnha

Għad fadal xaqq ta’ ħajja fik.

Mulej,

intelaq,

ħalli il-ġisem imut.

Għax bil-mewt tiegħek ser tinfetaħ it-triq għall-ħajja – il-ħajja ta’ dejjem.

Issa, ftit ftit is-saħħa qed tgħib minn dirajk, 
u ftit ftit il-ħajja qed issib l-aħħar kenn ġewwa qalbek.

Qalbek li għada tħabbat b’tant imħabba.
Qalbek li hi bla qies.
Qalbek li dejjem mfawwra.
Qalbek li hi wkoll imtaqqla, imtaqqla bit-tbatija, bil-miżerja, bil-ħażen tad-dinja.
Mulej, l-aħħar sforż.

Il-bnedmin qegħdin hemm,

Jistennew mingħajr ma jafu l-għajta tal-Ħellies tagħħom.

Ħutek qegħdin ħemm; għandhom bżonnok.

Missierek iħares l-isfel, 
lest jilqak b’dirajn miftuħa.

Mulej, salvana,

Salvana.

Ara,

Hu ħa il-qalb imtaqqla tiegħu

U bil-mod, mifni u bla saħħa, 
waħdu bejn sema u art, 
fid-dalma tal-lejl, 
b’imħabba bla tarf, 
hu ġabar lil ħajtu, 
ġabar il-ħażen tad-dinja, 
u f’għajta waħda, hu jagħti kollox.

"Missier, f'idejk jien nerħi ruħi."

Kristu għadu kemm miet għalina.
Missierna......
Mulej, għinni biex imut għalik.

Għinni ħalli imut għal ħuti l-bnedmin
It-tlettax-il stazzjon:  Ġesù mniżżel minn fuq is-Salib u mqiegħed fi ħdan ommu

Nadurawak O Ġesù u nberkuk, għax b’salibek u l-mewt tiegħek, Inti fdejtna.
Qari mill-evangelju skond San Luqa (2:48-49)

Kif rawh, nstamtu, u ommu qaltlu: 

"Ibni, dan għaliex għamiltilna ħekk? 

Ara, missierek u jiena konna qegħdin infittxuk b'qalbna maqsuma !"

U hu qalilħom: "U għaliex kontu qegħdin tfittxuni? 

Ma tafux li jiena għandi nkun f'dak li ħu ta' Missieri?"

Ix-xogħol li kien fdat f’idejk lest.

Issa tista’ tħalli s-salib.

Issa tista tinżel biex tisrieħ,

Ħaqqek tistrieħ.
Bil-mod tinżel minn fuq l-għuda, 
bħal bniedem mifni bil-ħidma 
u issa għajjien għal mejjet.
Ommok iżżommok fi ħdanha.

“Ibni

f’liema stat ġabuk, 
tajt sal-aħħar qatra ta’ demmek.
Jista jkun li Missierek 
ma kienx qed jitlob daqshekk mingħandek.”

Imma issa strieħ fil-paċi.

Fuq wiċċek, kalm u seren, hemm raġġ ta’ ferħ.
Kollox hu mitmum.

Miegħek soffriet Ommok, imma żgur li hi kburija bik.

“Orqod issa, żgħir tiegħi, Ommok hija ħdejk, tieħu ħsiebek.”

U hekk 
ma kull lejl, 
Il-ġurnata tiegħi tigi fi tmiem. 
U norqod.
Mulej,

Drabi inkun għajjien mejjet.

Għajjien u mtaqqal.

Għajjien u mtaqqal  għax dejjem inkun qed naqdi lill-Missier.

Iva,

ġismi hu mtaqqal bil-fallimenti.

Imma qalbi titlob ħniena.
Missierna......

Marija, kun int il-wens tiegħi matul l-iljieli tal-ħajja.
Tinsiex, li int ir-refuġju tal-midinbin.

Qaddisa, Marija, Omm Alla, itlob għalija midneb.

Agħmel li permezz ta’ Ibnek,
 jien qatt ma norqod qabel ma inkun irċevejt il-maħfra tal-Missier.

Agħmel, li, kull lejl,
meta nistrieħ fil-kenn ta’ dirgħajk, 
nitgħallem kif nista’ mmut għall-oħrajn 
– l-istess bħalma għamel Ibnek Ġesù. 

L-erbatax-il stazzjon:  Ġesù mqiegħed fil-qabar

Nadurawak O Ġesù u nberkuk, 
għax b’salibek u l-mewt tiegħek, Inti fdejtna.
Qari mill-ewwel ittra ta’ San Pawl lil Kolossin (Kol:1:24)

Jien issa nifraħ bit-tbatijiet tiegħi minħabba fikom, 
għaliex bihom jiena ntemm f'ġismi 
dak li jonqos mit-tbatijiet ta' Kristu 
għall-ġisem tiegħu li ħu l-Knisja.

Qari mit-tieni ittra ta’ San Pawl lil Korintin (2Kor : 1,5)
Bħalma joktru fina s-sofferenżi ta' Kristu,
hekk ukoll permeżż ta' Kristu, joktor fina l-faraġ.

Issa ninsew kollox

U mmorru kollha kemm aħna lura lejn d-dar.
Issa jinsab midfun u l-ġebla hija f’posta.

Iva,

Ddn id-darba tassew li spiċċa kollox.

Le, Mulej, ma spiċċax kollox.

”Int għadek qed tbati sal-aħħar tad-dinja,”

U dan nafu sewwa.

Il-bnedmin għadhom jitkaxxru, jitgħawġu u jterqqu t-triq tas-salib,

Wieħed wara l-ieħor,

ġenerazzjoni wara ġenerazjoni.

Il-qawmien issir biss meta għal kull bniedem t-triq tasal fi tmiem tagħħa.

Jiena wkoll ninsab fi triq tas-salib
Nagħmel ukoll parti minn din t-tbatija, 
l-istess tbatija li ġarrabt int u jġarrbu ħuti l-bnedmin.

Flimkien, lkoll ngħinnuk xi ftit iġġorr dak it-toqol 
li int min rajk għażilt li iġġorr.

Iżda b’din l-għażla,

fil-piż, toqol u tbatija lkoll nsibu l-ħelsien u l-qdusija.

Ħemm tinsab it-tama tiegħi, Mulej,

u l-fiduċja sħiħa tiegħi.

Ma hemm l-ebda tbatija li nġarrab jien,

li int ma għextx qabli 
u li int ma biddiltx f’ħelsien li jsaltan għall-dejjem.

Meta it-triq issir iebsa u monotona

meta nasal f’ħoġor il-mewt,

nemmen li ’l ħinn mill-qabar hemm int.

Hemm int li qed tistenniena fil-glorja tiegħek.
Missierna......

Mulej, għinni biex nimxi din it-triq tiegħi tas-salib

dejjem b’ħarsti lejk,

B’tama sħiħa fik.
Għinni nsib il-post tiegħi f’din il-purċissjoni ta’ tbatija

li l-umanità kollha qeda timxi.

Għinni fuq kollox li nagħraf lilek.
F’ ħuti  kollħa pellegrini ħallini ngħinnek iġġorr is-salib.
Għax inkun qed ngħix gidba,
 jekk nibki quddiem il-ġisem tiegħek mitluq bla ħajja,

u mbagħad ma nimxix warajk, ħaj, fit- triq li l-bnedmin itterqu ta’ kuljum.  
Appendiċi
Kristu rebbieħ fuq il-mewt

Inħabbru l-mewt tiegħek Mulej,

Inxandru bil-ferħ il-qawmien tiegħek

Nistennewk sa ma tigi fil-glorja.

Qari minn San Luqa (24 : 1-9)

Kmieni mas-sebħ ta' l-ewwel jum tal-ġimgħa 

Marija ta' Magdala u Ġwanna u Marija ta' Ġakbu u n-nisa l-oħra 

marru ħdejn il-qabar 

u ħadu magħħom il-fwejjaħ li kienu ħejjew.

Huma sabu l-ġebla mgerba minn quddiem il-qabar

imma meta daħlu fiħ,  il-katavru tal-Mulej Ġesù ma sabuħx ħemm.

U kif kienu mħassbin fuq dan, 

f'daqqa waħda dehrulhom quddiemhom żewġt irġiel libsin ilbies jiddi.

In-nisa, mimlijin bil-biża', baxxew għajnejhom lejn l-art; 

imma dawk qalulħom: "L-għala qegħdin tfittxuħ qalb il-mejtin lil min hu ħaj?

Mhuwiex hawn, imma qam. 

Ftakru x'kien qalilkom meta kien għadu fil-Galilija,

meta qal li jeħtieġ li Bin il-bniedem jingħata f'idejn il-midinbin, 

ikun imsallab, u fit-tielet jum iqum mill-imwiet."

U huma ftakru kliemu.

Telqu lura minn ħdejn il-qabar u marru jagħtu l-aħbar ta' dan kollu lill-Ħdax u lill-oħrajn kollħa.

In-nisa jinġabru ħdejn il-qabar ta’ Ġesù iġġorru l-fwejjaħ 

biex jidilku l-ġisem tiegħu (ara Lq 24:1-3).  

Imorru biex iwettqu ġest ta’ ħniena, 

ta’ rispett, ta’ mħabba - 

ġest tradiżżjonali lejn persuna għażiża għalihom

li issa kienet midfuna.   

Kienu mxew wara Ġesù, 

kienu semgħuh. 

Bi kliemu

ħassewhom merfugħa ‘l fuq fid-dinjità tagħhom. 

Sa kienu miegħu fl-aħħar mumenti, 

fuq il-Kalvarju, 

u anke hu u jitniżżel minn fuq is-salib.  

Ħuma u mexjin lejn il-qabar qalbhom kienet mnikta u imdejqa 

għax issa Ġesù ma kienx għadu magħħom. 

Kien miet, 

Il-ġrajja tiegħu kienet intemmet ħesrem,

Qabel iż-żmien,

Fuq l-għuda tas-salib.  

U issa kulħadd kien reġa’ lura għall-ħajja ta’ qabel.  

Imma f’qalb dawn in-nisa:

F’Marija ta' Magdala, fi Ġwanna u Marija ta' Ġakbu u n- nisa l-oħra 

 baqgħet ħajja l-imħabba. 

U hi din l-imħabba lejn Ġesù li wasslithom 
biex jerġgħu jmorru ħdejn il-qabar.  

Imma hawn, ħdejn il-qabar, 

Isseħħ xi ħaġa li ma kienet xejn mistennija, 

xi ħaġa ġdida, 

li tħawdilhom qalbħom u l-pjanijiet tagħħom 

u taqilbilhom ħajjithom ta’ taħt fuq. 

Jaraw il-ġebla mgerrba minn quddiem il-qabar, 

jersqu qrib, u l-ġisem tal-Mulej ma jsibuhx.  

Dan il-fatt iħallihom mifxula, dubjużi, kollhom mistoqsijiet: 

“X’qed jiġri?”, “X’sens għandu dan kollu?” (ara Lq 24:4). 

Mulej,

Anke jien

Bħal dawn n-nisa

Meta sseħħ xi ġrajja ġdida f’ħajti

Spiss nispiċċa beżgħan u mħawwad għax ma nifħimx.

Quddiem dak kollħa li hu ġdid

Ninfixxel u lanqas ma nkun naf x’ser naqbad nagħmel.  

Anki fit-tiġdid  li tixtieq minni int f’ħajti, 

nippreferi nħares lura 

U niggranfa mas-sigurtajiet tiegħi 

u mal-passat tiegħi. 

Nagħżel li, bħal dawn in-nisa twajba,

nieqaf maġenb qabar 

nieqaf quddiem dak kollu li huwa mejjet f’ħajti. 

Għax,

quddiem dak kollu li hu ġdid,

taħkimni l-biża’.
Nibża nagħmel il-pass mill-mewt għall-ħajja.

Imma int, Mulej,

dejjem tridni nixmi l-quddiem 

– tridni ta’ kuljum niġġedded f’ħolqien gdid. 

Mulej,

Int ma tridnix li ningħalaq u mmut fija innifsi. 

Spiss inkun għajjien, deluż, u mdejjaq.

Inħossni magħffeg taħt l-piż tal-ħażen, 

U malajr nibda naħseb li 
qatt mhu ser nasal ...  qatt.  

Imma le,

Int, Kristu ħaj u rebbieħ fuq il-mewt u dlamijiet,

ta’ kuljum 

tridni niġġedded mill-ġdid.

Kristu rebbieħ fuq il-mewt,

Ġedded fija fiduċja sħiħa fik,

li fil-ġdid 

fejn ser twassalni Int 
ser insib wesgħat mimlija b’aktar ħdura.

Int trid

li ta’ kuljum qalbi tkun dejjem aktar miftuħa; 

aktar miftuħa Għalik, għall-oħrajn.
Aktar miftuħa għall kull ġdid li jseħħ f’ħajti..

Mulej 

Għini nkun miftuħ għal kull tigdid li int trid iġġib f’ħajti.
Fakkarni li 
ma hemm l-ebda sitważżjonijiet jew grajja f’ħajti

li int ma tistax tibdel f’ħolqien gdid. 

  
In-nisa jsibu l-qabar vojt, 

il-ġisem ta’ Ġesù mhux hemm, 

Dawn il-ġrajjiet ġodda li seħħew 

iqanqlu mistoqsijiet bla tweġiba f’moħħhom, 

u jħallu lill-qalbhom mifxula, 

U hekkhu il-ġdid: 

“L-għala qegħdin tfittxuh qalb il-mejtin lil min ħu ħaj?  

Mhuwiex hawn, imma qam” (Lq 24:5-6).  

Il-ġest sempliċi imqanqal mill-imħabba tan-nisa,  

– li jmorru ħdejn il-qabar – issa jinbidel fi ġrajja, 

ġrajja li tassew tibdel u ġġedded il-ħajja.  

Xejn ma jibqa’ bħalma kien qabel. 

Mħux biss fil-ħajja ta’ dawn n-nisa, 

imma anki fil-ħajja tagħna u fl-istorja tagħna ta’ l-umanità.  

Ġesù mhux mejjet, imma qam. 

Ġesù ħu l-Ħaj!  

Ġesù mħux biss reġa ħa l-ħajja,

imma ħu l-ħajja nfisħa, 

Ġesù ħu l-Iben ta’ Alla, 

Dak Alla li hu tassew l-Ħaj –

Ġesù m’għadux iżjed fil-passat, 

imma issa qed jgħix fil-preżent 

U hu mitfugħ lejn il-futur.

Ġesù Hu l-“illum” etern ta’ Alla.  

Hu Alla li ta’ kuljum huwa ġdid

li jidher quddiem l-għajnejn tan-nisa, 

tad-dixxipli, tagħna lkoll. 

Bil-qawmien tiegħu mill-mewt

Ġesù ħareg rebbieħ 

fuq il-ħażen, fuq il-mewt, 

fuq dak kollu li jtaqqal u jgħakkes il-ħajja tal-bniedem 

U jagħmlu inqas uman.

Bil-qawmien tiegħu,

Kristu rebbieħ fuq il-mewt,

Iġġedded il-wiċċ tal-art.  

Mulej,

Kemm il-darba

Ħallejt l-problemi, it-tħassib ta’ kuljum jagħlquni fija nnifsi,

Fin-niket u fid-dwejjaq tal-qalb… 

f’xifer il-mewt. 

Kemm drabi kelli bżonn li l-Imħabba ttennili: 

Għaliex qed tfittex  qalb il-mejtin lil Dak li ħu ħaj?  

Mulej  Ġesù,

Rebbieħ fuq l-mewt,

Idħol f’ħajti.

Iva int li int l-istess ħajja! 

Tini l-kuragg li nieħu r-riskju ħa  mmidd il- pass ċkejken tiegħi

Lejn il-ħajja vera u sħiħa  li tant nixxennaq għaliħa.

Int żgur ser tilqgħani b’idejħ miftuħa beraħ.  

Agħtini l-qawwa ħalli ma nibżax minn dak kollu li hu gdid –

U mill-bidla li din l-għażla ser iġġib magħħa 

Mulej Ġesù,

Int Ħaj,

Int għadek tgħix u taħdem fil-ħolqien kollu.

Ta’ kuljum int għadek iġġedded il-wiċċ tal-art.

Urini,

għallimni biex

ma nfittxekx qalb il-mejtin,

Int li Int Alla tal-ħajjin.

Marija,

Bħal ma għożżejt kull grajja f’ħajtek (Lq 2:19, 51)

Int li bqajt tgħożż f’qalbek din il-grajja tal-qawmien mill-mewt ta’ Iben.

Għallimni int 
kif inkun miftuħ aktar għat-tiġdid li jixtieq Ibnek f’ħajti

Int li f’ħajtek kont dejjem miftuħa 
għal kulma ried iwettaq f’ħajtek il-Mulej.

Tħallix li nfittex lil Ibnek qalb il-mejtin -
Ibnek li ħu ħaj. 

Hu rebaħ il-mewt u d-dlamijiet

U fetaħ beraħ il-qlub tagħna għal ġejjieni mimli tama.

Għamel li bħalek,

ta’ kuljum

inkun kapaċi nħossu u nsibu f’ħajti 

bħala Ġesù Kristu l-Ħaj,

Dak li għadu jgħix u jaħdem fina llum.

Ammen.

